
DEEL 115  |  WEEK 37 | 15 SEPTEMBER 2023 |  R5

Die gemeenskap van Sandersville het 
genoeg gehad van die dwelmmisbruik en 
diefstal wat die dorp oorval. 'n 
Gemeenskap gedrewe patrolliestelsel is 
ingestel en ’n sterk boodskap word 
uitgestuur dat misdaad nie geduld sal word 
nie. Die patrollielede, 'n diverse groep 
burgers wat bekommerd is oor die welstand 
van Sandersville en die areas om hulle, het 
hulself toegewy aan die handhawing van 
orde en veiligheid in hul dorp en het reeds 
'n groot impak gemaak. Die afgelope week 
het dit gelei tot die arrestasie van twee van 
die ses individue wat koperkabels in 
Vegkop gesteel het. Die verdagtes is aan 
die plaaslike polisie oorhandig om verdere 
aksie te neem. Een van die belangrikste 
take van die patrollielede is om 
onmiddellik op enige inligting te reageer. 
Hulle het 'n geen verdraagsaamheid 
benadering teenoor dwelms, en enige 
inligting wat hulle ontvang, lei tot 'n 
onmiddellike ondersoek. 'n Patrollielid het 
vertel van 'n ontstellende ontdekking: daar 
is bewerings dat elf huise in Sandersville 
vir een persoon dwelms verkoop. Hierdie 
inligting is 'n weerspieëling van die 
ernstige dwelmprobleem wat in die dorp 

bestaan. Die gemeenskap patrollie werk 
saam met die Suid-Afrikaanse Polisiediens 
(SAPD) vanaf ’n ander dorp wat hulle 
pogings ondersteun. Oor die afgelope drie 
weke is daar verskeie arrestasies gemaak. 
Dit is egter moeilik om verdagtes te 
vervolg voordat die laboratorium uitslae 
van die dwelms ontvang is. Die herhaalde 
vrylating van verdagtes wat gearresteer is 
veroorsaak frustrasie en kan die 
effektiwiteit van die patrollie beïnvloed. 
Patrollies vind plaas vanaf 19:00 tot 05:00. 
Een van die primêre fokusareas van die 
patrollie is om die diefstal  van koperkabels 
veral gedurende beurtkrag periodes, te 
voorkom. Hulle het onlangs 'n voertuig 
agterna gesit wat na bewering kabels wou 
steel, en is dankbaar dat hulle dit kon 
verhoed. Die gemeenskap patrollie het ook 
'n ontstellende ontdekking gemaak toe 'n 
onwettige vuurwapen vier weke gelede by 
'n 17-jarige seun tydens 'n patrollie gevind 
is. Die doel van die Sandersville-patrollie 
is eenvoudig: om die veiligheid en 
welstand van al hul inwoners te verseker. 
Die lede is 'n voorbeeld van hoe om 
misdaad te bekamp, as almal in die 
gemeenskap hul samewerking gee.

Sandersville
neem geregtigheid
in eie hande

Op die foto: Trotse Springbok ondersteuners van CH Thombstones & Granite Works in Heilbron, Chris Volschenk, Francina Volschenk en Roberto Meneses

Liewe Ou Pa
Ek glo dat dit goed gaan met ou pa 

daar in die verte. Maar aangesien ou pa 
nie hier is nie, hoor gou wat alles hier 
gebeur. Ou pa sal pa se hande saamslaan.

Daar was mos hierdie siekte wat van 
China af kom. Jasie, dit het gemaai onder 
die bevolking. Die hele wêreld vol. Daar 
was, soos met masels, pampoentjies en 
duitse masels ’n entstof teen dit. 
Sommige het allerhande aannames gehad 
oor die entstof: dit maak hakies en gaan 
sit om jou hart. Of Bill Gates spuit jou 
met ’n mikroskyfie in en volg al jou 
bewegings (soos wat jou selfoon en 
slimhorlosie ook doen, maar ou pa het 
nooit enige van daai twee gehad nie). 

En toe is dit die Nuwe Wêreldorde wat 
deur die inspuiting aan die kom is. Wat 
die waarheid is, weet ek nie. En ek dink 
nie ek gaan my meer daarmee moeg 
maak nie. Ons is ingeëent doerie tyd, en 
as dit werk, is ’n bewys daarvan. As ek 
dood neerslaan van een of ander 
nagevolg, is dit ’n bewys dat dit nie werk 
nie. My deel gedoen vir die nageslag. 

Elke keer as daar ’n berig in die 
koerante is van ’n jong mens wat 
“skielik” dood is (so tussen ons twee: 
dood is altyd “skielik” al berei jy jou 

daarvoor voor), dan skryf iemand as 
kommentaar: “Het sy die jab gekry?” Ek 
wil skree. ’n Ander tannie bly vra: “Het sy 
die slangserum gevat?” Dan wonder ek 
waarheen sy dit moes vat en waar sy 
daaraan kom dat dit slangserum is? Weet sy 
dat slangserum ingespuit word wanneer 
iemand deur ’n giftige slang gepik word? 
Ek sien op die internet dat dit goed is vir 
plooie. Ek neem aan dit moet dan 
aangesmeer word en nie ingespuit word 
nie. 

Ek wonder oor die “skielik” doodgaan. 
Ou pa het altyd gesê dat tye verander: nou 
gaan mense dood wat nog nooit voorheen 
doodgegaan het nie. Hartaanvalle by 
kinders is raar, maar dit is nie die eerste 
keer in die geskiedenis wat dit gebeur nie. 
Wat as, dink ek, wat as hierdie kinders 
COVID gehad het en hartkwale oorgehou 
het daarvan? Al was hulle nie baie siek van 
COVID nie. Maar die anti-vaxxers sal 
seker altyd met ons wees. 

Maar die beste is ou pa gespaar. Die 
Springbokke het Saterdag met hulle eerste 
wêreldbekerwedstryd met ’n pragtige 
turkooistrui gespeel. Ma is mos so mal oor 
daardie kleur. Dit lyk soos Listerine en 
Checkerssakke. Grusaam, sê ek vir ou pa. 
Dit gee die groot, lang Bokke so ’n sagte 
glans. Amper so glad soos bababoudjies. 
Dit is blykbaar sodat die kleurblindes 
tussen die twee spanne kan onderskei as 
albei spanne met donker truie speel. Maar 
dit smaak my dat hierdie nie so mooi 
deurdink is nie. Hulle kleure lyk soos een 

Uit die pen:Uit die pen:
van die borge se logos en ek neem aan dat 
geld praat. Wel, my geld praat ook, maar 
hulle sê koebaai. Selfs van die kleurblindes 
is rooi van woede. Maar ja, ou Etsie het 
seergekry gedurende die wedstryd en hy 
gaan moontlik die volgende wedstryd moet 
uitsit. Nee, hulle gaan nie vir Etsie uitsit 
nie. 

Maar ou pa, Etsie het nog sy ou triek. As 
daar ’n geveg op die veld uitbreek, strek 
hy sy lang lyf oor die geveg uit en lag vir 
die manne wat slaan. Hy vryf een van 
hulle dan so liefderyk agter die kop. Jinne, 
maar dan lag ek lekker. 

Ek het gewag vir die beste nuus laaste. 
Toe ou pa destyds die silwer kar gekoop 
het, het ou pa mos gesê dis ma s’n, want 
ma wou ook ’n kar gehad het. En sy het 
gesê dat die kar iedergeval na die 
langslewende toe sal gaan. Ek het mos toe 
daardie tyd die kar by haar gekoop 
(natuurlik het sy nie die waardasie geglo 
nie, en ek moes klomp geld meer daarvoor 
opdok, maar dis nou maar so). Ek het elke 
keer net die lisensie hernieu sonder om dit 
ooit op my naam te sit. Boet Jan het in 
Augustus gesê hy dink ek moet jou plan 
sien hiermee. Die enigste rede daarvoor 
was dat ek nie in daardie lang rye wou 
gaan staan nie. 

So kry my goeie man die naam van ’n 
plek in Centurion, want die kar moet mos 
nou eers ’n padwaardigheidstoets 
ondergaan. Ons gaan soek hulle een 
Vrydagoggend. Daar gekom, handel hulle 
dit in 40 minute af, ek teken ’n vormpie. 

Waar kan ek my kar op my naam gaan 
registreer, vra ek? Net hier langsaan is 
Mumz en hy kan dit gou doen. Gou? 
Nouja, kom ons kyk. 

Ek en Mumz vul die vorms in. En 
wanneer kan ek my lisensieskyfie en 
papiere kry? O, reken Mumz, so binne 
drie dae. Dis nou Vrydag, dalk so teen 
Dinsdagmiddag of Woensdag. Want die 
mense staak mos. Ek val amper reg 
agteroor toe Mumz my teen Maandag 
12:00 bel: alles is hier. My nommerplate 
ook klaar gemaak. 

Soos ou pa kan sien, verander baie 
goed. Ek dink dis ’n les om te leer en te 
onthou: Sommige goed word beter, ander 
word meer turkoois. 

Ou pa, ek verlang na pa. Dis vandag 
vyf jaar dat ou pa hemel toe is. Ek weet 
ou pa gaan nie hier lees nie, en ek voel 
soos die mense wat op Facebook skryf: 
“Aan my liewe man. Dis nou al sewe 
jaar dat jy weg is (waarheen, wonder 
ek?). Hier is ’n gedig vir jou. Onthou jy 
die aand toe ons…” Dan dink ek aan ou 
pa wat altyd gewonder het of die dooies 
ook Facebook of koerante het? 

Maar soos ek netnou gesê het: goed 
verander. Wie weet?

Liefde
Ou pa se liefhebbende dogter.
(NS: Juffrou Marie het my in graad 3 

geleer dat mens ’n brief na jou ouers sò 
afsluit. Ek dink nou nog dis ’n simpel 
woord.)

• Mediaverklaring 
  Vrystaat Landbou

Vrystaat Landbou (VL) het op 7 September 2023 in 
diepte gesprekke gevoer met die lede van Vrystaatse 
Provinsiale regering rakende gemeenskapsveiligheid 

asook die provinsiale padnetwerk.
Die vergadering met verteenwoordigers van VL is bygewoon 

deur die LUR en departementshoof van Gemeenskapsveiligheid, 
Paaie en Vervoer. Die LUR, Me MaQueen Joyce Letsoha-
Mathae, is ook tans waarnemende Premier van die Vrystaat. Die 
distrikskommissaris van die SAPD in Mangaung, Generaal 
Majoor Adams, en ander georganiseerde landbou organisasies 
TLU, AFASA en NAFU was ook teenwoordig.

Tydens die vergadering het Mnr Francois Wilken, President 
van Vrystaat Landbou, dit benadruk dat landbouers en landelike 
gemeenskappe wesenlik van paaie afhanklik is en ‘n veilige 
landelike gemeenskap noodsaaklik is om voedsel te produseer.

Rakende landelike veiligheid is veediefstal, beskikbaarheid 
van polisie hulpbronne asook polisie aankoop prosedures 
bespreek. Tekorte aan personeel en voertuie by veediefstal-
eenhede was ook as wesenlike probleme vir die landbousektor 
aan die vergadering uitgewys. Die SAPD is tans besig met die 
werwing van voormalige polisiebeamptes met speurondervinding 
in 'n poging om die tekort aan te spreek.

Die brande wat tans in die provinsie groot skade aanrig is ook 
bespreek en het die LUR aangedui dat die Uitvoerende Komitee 
op 6 September 2023 daaroor vergader het en dat 'n provinsiale 
rampverklaring uitgereik gaan word. Dit is veronderstel om 
fondse te ontsluit vanaf die nasionale regering om landbouers 
van hulp te wees.

Volgens die regerings-verteenwoordigers is daar al reeds vêr 
gevorder met die oordrag van sommige provinsiale paaie na 
SANRAL alhoewel die prosesse nog nie afgehandel is nie. 
Landbou verteenwoordigers het benadruk en die LUR het 
saamgestem dat korrupsie vir baie van die padinfrastruktuur-
probleme verantwoordelik is. Dit gee aanleiding tot onbevoegde 
kontrakteurs wat paaie halfpad regmaak en dan verdwyn of 
substandaard dienste lewer.

Wilken het die LUR bedank vir haar bereidwilligheid om die 
kwessies aan te hoor, maar het pertinent aangedui dat daar nie 
soos in die verlede, net by praat gebly moet word nie.

“Vrystaat Landbou sal aanhou druk op die provinsiale regering 
plaas om die talle infrastruktuur uitdagings in die provinsie aan 
te spreek. As boere kan ons egter ook nie terugsit en net wag vir 
die staat nie. Ons moet daarom ook voortgaan om aandag aan 
ons eie veiligheid en organisering vermoë te gee”.

Vrystaat Landbou 
vergader met VS 
Provinsiale regering

Inspirasie resepte -  

       Pasch du Ploo Pasch du Plooyy
My first 

introduction 
to master 

stock was as a trainee 
in the busy kitchens of 
Franschhoek. Due to 
the busy nature of these 
establishments, we 
use to cook our duck 
and pork overnight so 
that the ovens were 
available during the day 
for service. We wanted 
to incorporate as much 
flavour as possible in the long cooking 
process. And this is where the stock comes 
in. The cooking liquid was re-used and re-
flavoured with every cooking session and 
the flavour will become more intense as you 
go along. Its easy, give it a GO!

Master stock braised and roasted pork 
belly with fresh slaw
Preparation time – 30 minutes
Cooking time – 4 hours 
Serving – 4 to 6 people 

Ingredients for the pork belly
2 kg pork belly, cut into 2 cm thick 
cutlets

For the stock
200 ml dark soy sauce
1 head garlic, halved
2 thumb size pieces of ginger sliced
2 large carrots, sliced
2 spring onions, cut into 10 cm pieces
1 orange, halved 
4 star anise
1 stick cinnamon 
2 whole cloves
1 cup palm sugar or dark brown sugar
4 l cold water
2 tablespoons salt

Method for the pork belly
Place all the ingredients for the stock in a 
large pot with a lid. Now add the pork 

belly to the pot and bring to a boil. Once 
the stock is boiling, turn the heat to low 
and simmer the pot with the lid on for 3 
hours, depending on the size of the pork 
cutlets. Check on your pork every hour 
and turn them around to make sure they 
are always submersed under the stock. 
After two hours you should check 
regularly to make sure that it doesn’t 
become too soft. A skewers should pass 
through the skin easily, but it should not 
be falling apart.

Once the pork is cooked, remove it 
from the stock and place in the fridge to cool down.  To serve, 
heat your oven or air fryer to 200 degrees. Now brush your cold 
pork with some oil and salt the skin.  Roast for 30 minutes (if 
using a oven place on roasting rack) until golden brown and 
crispy.  

Ingredients for the fresh slaw
1 cup sliced white cabbage
1 cup sliced red cabbage
1 large carrot, cut into matchsticks
1 green apple, sliced into matchsticks
a handful of fresh mint, coriander, dill and basil, roughly 
chopped

For the dressing 
2 tablespoons mayonnaise 
2 tablespoon white sugar
Juice and zest of 2 limes
1 tablespoon grated fresh ginger
1 green chilli, seeded and chopped
1 tablespoon fish sauce
1 teaspoon salt

Method for the slaw
Mix all the ingredient for the slaw in a large bowl and set aside. 
In a separate bowl mix the sugar and lime juice until sugar is 
dissolved. Now mix in the rest of the ingredients. Mix the slaw 
and the dressing just before serving and season with salt and 
pepper.

How to serve
Serve with sweet chilli sauce, slaw and fresh lime on the side 
Chefs notes on master stock
Pass the stock through a strainer and place in the fridge if you 

  

Elsstraat 44 
Heilbron 

Tel: 058 852 3033

  MAANDAE - DONDERDAE: 

07:30 -17:00

VRYDAE: 07:30 - 16:30

SATERDAE: 08:30 - 13:00

WINKELURE

Huppel Trippel braai 'n worsieHuppel Trippel braai 'n worsie

Die skielike u-draai in die weer het almal genoop om baie vinnig 
planne te maak om uit die koue wind te kom. Ongelukkig vir die 
braaiers moes die wors gaar kom. Oom Sharky Kühn en Helgard 

Claasen is gelukkig twee dapper manne. Hulle het hulle uitstekend van 
hulle taak gekwyt. Intussen het Nonna die "wagtendes" in die rooi sitkamer 
besig gehou met saamsing FAK- liedjies kompleet met die aansteeklikste 
musiek daarmee saam. Die oggend was uiteindelik 'n groot sukses. Op 
26 September het ons twee "akteurs" wat ons gaan trakteer op hulle 
toneelspel-vernuf.

Op die foto vl: Sharky Kühn 
en Helgard Claasen

Gemeenskapsnuus

Sandersville skool vier wêreldleesdag op 6 September. Leerders moes hulle eie boekie skryf en prentjies teken.

Grondslagfase Wenners: 1. Letlotlo Matekane, 2. Dwayne Maduna, 3. Simphiwe Nhlapo, 4. Lenah Zvigubmu
Die skool bedank graag al hulle borge. Platteland Apteek, Riemland Apteek en Sanjos.

Wenners van 
wêreldleesdag

Op 7 September het die leerders van 
Hoërskool Reitz 'n indrukwekkende 
vertoning gelewer tydens die Engelse 

Distrik Uitdunne in Bloemfontein. Hierdie 
prestasies het nie net hul toewyding aan die 
bemeestering van die Engelse taal getoon 
nie, maar het hulle ook welverdiende 
erkenning opgelewer. Dit is belangrik om te 
noem dat 'n aantal van hierdie leerders hulle 
plekke veiliggestel het vir die Nasionale 
Byeenkoms in Stellenbosch, wat die skool se 
reputasie vir akademiese uitnemendheid 
versterk het.

Prestasies in Graad 6:
In die Graad 6-kategorie het twee 

talentvolle leerders van Hoërskool Reitz 
besonder uitgeblink:

1. Jayden Myburg - 4de Plek
2. Ewald Smit - 2de Plek

Die leerders in Graad 7 het ook 'n 
indrukwekkende vertoning gelewer:

Hoërskool Hoërskool 
Heilbron se Heilbron se 
kaskardagkaskardag

Die leerders van Hoërskool Heilbron 
het op Vrydag 8 September iets 
heeltemal unieks aangepak – 'n 

heerlike kaskarwedren. Grade is saamgevoeg, 
en elkeen het 'n unieke tema gekies om aan 
te werk. Dit het gelei tot 'n oorvloed van 
kleurvolle kaskarre, opwindende krete en 
kreatiewe uitdrukkings. Die skoolterrein het 
'n prentjie van lewendigheid en opwinding 
geword soos soos kinders hul krete gesing 
het en ouers hulle aangemoedig  het. Die 
hoogtepunt van die dag was die kaskarwedren, 
waar ouers selfs kans gehad het om aan die 
pret deel te neem. Ouers het op hul kaskarre 
gewed, orals kon gehoor word hoe 'n ouer 
sy kind se span ondersteun. Dit het nie net 
'n gesonde kompetisie atmosfeer geskep nie, 
maar ook 'n geleentheid gebied vir ouers om 
saam met hul kinders tyd deur te bring en 'n 
heerlike dag saam te geniet. Die leerders het 
met verbeeldingryke temas vorendag gekom, 
maar dit was die Spongebob-span wat die 
groot wenners was. Met hul oorspronklike 
uitrusting en aansteeklike spankreet het hulle 
die kompetisie verower.

In die wedloop om die vinnigste kaskar het 
die Pers Minion-span (Graad 2 en 9) die 
kompetisie oorheers. Hulle het nie net die 
vinnigste kaskar gehad nie, maar ook 'n 
kaskar wat die oog gestreel het. Aan die ander 
kant het die Ferrari-span (Graad 3 en 8) die 
resensie-oordeel met hul kaskar-kuipe gewen. 
Die dag was 'n groot sukses, en Hoërskool 
Heilbron kan trots wees op die kreatiwiteit, 
deursettingsvermoë, en gemeenskapsgees van 
hul leerders. Dit was duidelik 'n eerste vir die 
skool, maar dit is een wat ongetwyfeld in die 
jare wat kom, 'n trotse tradisie sal word. 
Hierdie kaskar-dag het nie net die leerders en 
ouers saamgebring nie, maar het ook 'n sterk 
gevoel van trots en samewerking in die 
skoolgemeenskap gekweek. Dit is 'n 
herinnering aan die unieke bande wat tussen 
ouers, leerders en die skool self bestaan. 
Hoërskool Heilbron sien uit na nog vele 
suksesvolle kaskardae in die toekoms.

Leerders Pronk met 
Taalvaardighede by 
Distrik Uitdunne

1.	 Divan	Dorfling	-	3de	Plek
2. Jancu Steyn - 2de Plek
3. Hardus du Preez - 1ste Plek

In die Graad 8-kategorie het die 
uitnemendheid voortgeduur met 
indrukwekkende vertonings van die 
leerders:

1. Janique van Heerden - 3de Plek
2. Kaniz Fabia - 2de Plek
3. Affri Mursed - 1ste Plek

Hierdie prestasies is 'n ware bewys van die 
taalvaardigheid van die leerders van 
Hoërskool Reitz en het hulle deurgedryf na 
die Nasionale Byeenkoms in Stellenbosch.

Die skool is trots op hierdie prestasies en 
ondersteun hul leerders ten volle in hul 
verdere taalstudies. Hierdie geleentheid bied 
'n platform vir hierdie jong taalgenote om 
hul liefde vir die Engelse taal te kweek en 
hul vaardighede verder te ontwikkel. 

NG KERK HEILBRON - MOEDERGEMEENTE 
VAKANTE SKRIBAPOS

Die Kerkraad van bogenoemde gemeente adverteer die 
skribapos in biddende afhanklikheid van die Here.  

Sluitingsdatum: Vrydag: 22 September 2023
Werksure: Maandag tot Vrydag – 08:00 tot 13:00

DIE GESKIKTE KANDIDAAT 
Enige lojale en meelewende lidmaat van die Ned Geref Kerk, 

is welkom om vir die pos aansoek te doen.  
Aansoekers moet beskikbaar wees vir ‘n onderhoud. 

VEREISTES 
Die volgende vereistes is ononderhandelbaar.  
• Betroubaarheid.
• Pastelvaardigheid.
• Hantering van salarisse en lone deur Pastel Payroll.
• Goeie kennis van boekhouding.
• Sterk administratief. 
• Beskikbaarheid gedurende naweke. 

VERGOEDING
‘n Mededingende vergoedingspakket sal met die suksesvolle 

kandidaat onderhandel word.  

AANSOEKE: Alle aansoeke word gerig aan ds Braam van Zyl 
by – braam@ngheilbron.co.za

Die Kerkraad behou homself die reg voor om geen aanstelling te 
maak, indien daar nie 'n geskikte kandidaat is nie.  

Dit is vir my werklik 'n behoefte van die hart om aan veral die 
mense van Clover SA, maar ook aan elke ander persoon wat 
ingespring het en hulp verleen het met die herstel en 

beveiliging van die waterpompstasie, 'n hartlike dankie te sê namens 
myself en die gemeenskap van Heilbron.

Alhoewel die huidige vlak 6 beurtkrag tans weer 'n enorme impak 
op watervoorsiening het glo ek dat water baie meer geredelik en 
volhoubaar verskaf sal kan word wanneer beurtkrag weer na laer 
vlakke afgewentel word, veral omdat diefstal van die kragkabels by 
die pompstasie nie meer so maklik sal kan plaasvind nie.

Mag ek dus weer sê “Baie, baie dankie Clover SA – julle is 
staatmakers”.   

 Rdl P van der Merwe

Waardering 
aan Clover SA 

Die gedenkdenkdiens was 
Donderdag, 14 September 2023 

om 11:00 vanuit die 
NG Moedergemeente, Koppies. 

Vier goue Vier goue 
bruilofbruilof

Die Fraaihuis 
Kwekery het 
die naweek 'n 

betowerende lentemark 
aangebied. Dié 
geleentheid was 'n fees 
vir die hele gemeenskap, 
met 'n oorvloed van 
lekkernye en vermaak 
vir almal, van die 
grootste tot die kleinstes. 
Die lentemark het met 
'n knal afgeskop met 'n ryk verskeidenheid 
van uitstallers wat hul produkte uitgestal 
het. Vir die blomliefhebbers was daar 'n 
oorvloed van pragtige plante en blomme 
om te bewonder en aan te skaf. Van die 
kleurvolle blomme wat die kwekery bekend 
staan vir, tot seldsame en eksotiese plante, 
daar was iets vir elke tuinier om van te 
geniet.

Die mark was egter nie net vir die plantliefhebbers nie. Daar was 
'n fees van kosstalletjies wat 'n verskeidenheid van heerlike disse 
aangebied het. Van vars gebakte brode en koekies tot plaaslike 
delikatesse en tradisionele poedings, die smaakklier is bederf met 'n 
wye reeks lekkernye om te probeer.

Nie net was daar vir die grootmense nie, maar daar was ook 'n 
spesiale afdeling vir die kleintjies om van te geniet. Aktiwiteite soos 
'n springkasteel, en 'n stalletjie met handgemaakte speelgoed het die 
jongspan vermaak en hulle 'n kans gegee om pret te hê.

Die lentemark by Fraaihuis Kwekery was nie net 'n geleentheid 
om plaaslike handelaars en vervaardigers te ondersteun nie, maar dit 
het ook die gemeenskap nader aanmekaar gebring. Dit was 'n dag 
van pret, geselskap, en viering van die heerlike dinge wat ons dorp 
en sy mense te bied het.

Chris en Elize Breytenbach het die 8ste September hul 50ste 
huweliksherdenking gevier. 
Op die foto agter vl: Zagrys en Henriëtte Ramage, Ernst Bieske, 
Wilma en Dries de Lange, Fanie en Louise Snyman en Danie van 
Tonder. 
Voor vl: PL Snyman, Elize en Chris Breytenbach, Joané Bieske en 
Hettie van Tonder.

Gedig geskryf deur Desiré Dannhauser.

Ernst Bieske se vrou, Magda Bieske is die fotograaf agter die 
pragtige huweliksherdenking foto.

Lentemark by
Fraaihuis Kwekery 

Kwaliteit opvoeding is ons Missie
Sel: 084 609 1364 • Tel: 058 852 3007• Faks: 058 852 3055

ONDERWYSPOS
BEHEERLIGGAAM 

AANSTELLING

RTT - GRAAD 10 tot GRAAD 12

Dokumentasie benodig:
Matrieksertifikaat 
Onderwysgraad- /diploma 
Akademiese rekord 
Sport- en Kultuursertifikate 
SACE-/SARO-Sertifikaat
Identiteitsdokument

Rig volledige aansoek aan:
dk@hsheilbron.co.za

Navrae: Mnr David Knight
Tel: 058 852 3007
E-Pos: dk@hsheilbron.co.za
 

Sluitingsdatum vir aansoeke: 
13 Oktober 2023

Aanvangsdatum: 1 Januarie 2024

Prematuur babas het 'n hoër risiko 
om té koud te kry omdat hulle 
nie hul liggaamstemperatuur 

goed kan beheer nie. Ondersteun 
Beanies 4 Babies wat help om vir hierdie 
kleintjies hul eie warm mussies en 
sokkies te voorsien. 

Jy kan donasies by Local Choice 
Pharmacy Platteland Heilbron aflaai. 
Hulle sal vir jou hekel- of breipatrone gee 
as jy wil help. Besoek hulle by 
Wentworhstraat 57, Heilbron, of kontak 
hulle by 087 527 0723 of e-pos 
platteland@thelocalchoice.co.za. 

Hierdie projek het begin met 
gesondheidswetnskapstudente van die 
Universiteit van die Vrystaat wat die 
sterk wilskrag van hierdie klein mensies 
in die neonatale intensiewesorgeenheid 
by Pelonomi-hospitaal gesien het en wou 
help.

Beanies 4 Babies

Op die foto vl: Marguerite Ebersohn, Babs Laubscher, 
Doris Linde, Puzzle Dippenaar, Ina Visser en Retha 
Delport. Afwesig: Henda Erasmus is die dames van 
Aliquando Aftreeoord in Bloemfontein wat 27 stelletjies 
vir die projek gemaak het.

“Daar blyk tans nog geen lig in die 
tonnel te wees sover dit die vulling van 
vakante senior bestuursposte in die 
Ngwathe Plaaslike Munisipaliteit aanbetref 
nie,” sê Vryheidsfront Plus raadslid Phillip 
van der Merwe.

“Tans is dit slegs die direkteur van 
tegniese dienste wat permanent aangestel is 
en alhoewel hy reeds maande gelede reeds 
geskors is weens pligsversuim is die 
tugstappe teen hom nog nie afgehandel nie 
en was sy pos sedertdien gevul deur 
verkeie tydelike waarnemende personeel,” 
voeg hy by. Boonop ontvang hy intussen sy 
normale vergoeding waaruit die 
munisipaliteit natuurlik geen voordeel in 
ruil ontvang nie en wat dus 'n vrugtelose 
uitgawe daarstel.

Al die munisipaliteit se ander senior 
bestuursposte, dié van munisipale 
bestuurder en direkteure van korporatiewe 
dienste, gemeenskapsdienste, 
infrastruktuurdiense en finansiële dienste 
word ook deur waarnemende personeel 

Ngwathe bestuurskrisis duur voort
bekleë. “Sommige van dié poste is boonop 
reeds etlike maande vakant en geen 
verduideliking vir die gesloer met 
aanstellings word, ten spyte van ernstige 
aandrang, aan opposisieraadslede verstrek 
nie. Ondernemings deur die uitvoerende 
burgemeester, wie die aanstellingsproses 
bestuur, om raadslede op hoogte te hou met 
vordering van die prosesse realiseer 
eenvoudig nie,” sê raadslid Van der Merwe 
verder.

Intussen word effektiewe munisipale 
bestuur lamgelê weens 'n gebrek aan 
kontinüiteit omdat aanstelling van 'n 
persoon as waarnemer in 'n bepaalde senior 
bestuurspos ooreenkomstig huidige 
wetgewing vir hoogstens drie maande van 
krag mag wees. Die gevolg is dat werk wat 
deur 'n spesifieke persoon as waarnemer 
tydens sy waarnemingsperiode in so 'n pos 
verrig is telkens deur 'n opvolger ongedaan 
gemaak en met eie persoonlike 
denkrigtings en alternatiewe vervang word. 

Die gebrek aan kontinuiteit het 'n 

wesenlike invloed op die werking van die 
munisipale portefeuljekomitees wat weer 
lei tot 'n gebrek aan oorsig oor veral 
projekte en finansiële bestuur wat volgens 
raadslid Van der Merwe raadslede se 
primêre taak is. “Ons word egter hierin 
mateloos frustreer omdat komitees nie 
gereeld sit nie en wanneer 'n sitting wel 
plaasvind agenda items van sake waarmee 
gehandel behoort te word of onvolledig  en 
swak voorberei voorgehou word of in 
gevalle glad nie voorberei word nie,” voeg  
hy by. Selfs die mosie van wantroue wat in 
die uitvoerende burgemeester ingedien is 
word tans administratief vertraag met die 
gevolg dat die speaker tot met ter perse 

gaan nog nie die raadsvergadering waarop 
die mosie gedebatteer moet word, belê het 
nie. 

Die Vryheidsfront Plus het deur sy LP 
Tammy Breedt reeds op die minister van 
water en sanitasie asook die adjunk-
president se ingryping in die swak prestasie 
van Ngwathe se dienslewering aangedring, 
maar is in reaksie meegedeel dat die 
munisipaliteite outonome regerings is en dat 
die nasionale regering “bloot by magte is 
om te adviseer en nie om in te gryp nie”. 
Intussen bly die Vryheidsfront Plus en ander 
opposisie partye ernstig aandring op beter 
bestuur en adminsitrasie van die 
munisipaliteit se dienslewering.

Raak volgende week deel van ons lekker lees gemeenskap koerant en stuur
 jou nuus en mylpale deur na Heilbron Herald. 

Kontak gerus vir Hendie Lötter by 058 852 3033  - heraldnuus@heilbron.co.za

Die Heilbron Herald word uitgegee en gedruk deur die 

E-POS ADRESSE
• Abrie Watson  abrie@heilbron.co.za 
• John Watson  john@heilbron.co.za 

• Winkel  heraldwinkel@heilbron.co.za 
• Silma herald@heilbron.co.za - 

(Kommersiële drukwerk & koerantbydraes)
marketing@heilbron.co.za  - 

(Korporatiewe klere, oorpakke ens.)
WhatsApp Nr. 083 495 5512

• Carien heraldgraphics1@heilbron.co.za  - 
(Kommersiële drukwerk & koerantbydraes)

• Delareyz finance@heilbron.co.za  - (Rekenings, state ens.) 
• Christelle heraldoffice@heilbron.co.za  - (Bestellings ens.)

• Cara heraldgraphics2@heilbron.co.za - 
(Wyeformaat drukwerk, plakkers ens.)  

• Elsabé heraldgraphics2@heilbron.co.za  - 
(Wyeformaat drukwerk, plakkers ens.)

WhatsApp Nr. 078 857 2106
• Hendie heraldnuus@heilbron.co.za  - 

(Koerantbydraes,  advertensies) 

Koerant sirkuleer in Heilbron, Petrus Steyn, Frankfort , 
Reitz en asook digitaal versprei op Heilbron 

se Facebook-blad en webwerf.

SMALLS
HEILBRON • EDENVILLE 

• FRANKFORT

Kontak hom gerus vir 
enige Lewendehawe 
bemarking, Uit-die- 
hand-transaksies of 

veiling navrae!

BAAL / SNY & BAAL ...
Vir sny-, hark- en baalwerk.

Kontak Evert Kleynhans
072 018 3685 Heilbron

R

715 September 2023

KENNISGEWINGS RIEMLAND 
JAGTERSVERENGING 
JAARPROGRAM 2023

BIBLIOTEEK OOPBIBLIOTEEK OOP
Piercestraat 66 • Heilbron

Heilbron Biblioteek is VYF DAE per week 
oop vir die publiek en die tye is as volg:

Maandae tot Vrydae - 09:00 - 13:00 
(Volwassenes) en 14:00 - 17:00 (Kinders) 

Biblioteek is gesluit op Saterdae, 
Sondae & openbare vakansiedae.

HEILBRON ROLBAL-KLUBHUIS
Geskik vir ongeveer 70 mense. 

Ingesluit volledige eetgerei, stoof 
en 2 oonde,  gelisensieerde 

kroeg beskikbaar.

Hannalie Claassen
079 040 0531                                                                

TE KOOP
Voer te koop.
Skakel gerus

083 688 8256
                    K0597

TE KOOPTE HUUR

BAAL / SNY & BAAL
Vir die maak van voer, vanaf sny tot 

baal of slegs baal. 1.2m bale (tou/net). 
Velde of wenakkers. 

Petrus Steyn, Frankfort, Heilbron en 
Lindley.

Kontak Jaco Meiring 082 851 6158 of 
Piet Meiring 082 571 4191

peerlandhandel@gmail.com

LIQUIDATION AND 
DISTRIBUTION ACCOUNTS IN 
DECEASED ESTATES LYING 
FOR INSPECTION
In the Estate of the Late:
Surname: Norman
First names: Allen John
Estate Number: 6386/2022
Identity/passport number: 640910 5081 084
Date of death: 2/06/2022
Last address: 186 Protea Street, Sandersville, 
Heilbron, 9650
The First and Final Liquidation and Distribution 
Account in this estate will be open for inspection for a 
period of 21 days from 15 September 2023 at the office 
of the Master of the High Court Bloemfontein and the 
Magistrate’s Office, Heilbron.
In case of a marriage in community of property:
First Names and Surname of Surviving Spouse: 
Martha Norman
Identity/Passport Number: 660918 0185 086
Name and address of Executor or Authorised Agent:
CORNELIUS & PARTNERS INC
AMANDA ANNE SCHUTTE
40 CHURCH STREET, HEILBRON, 9650
P.O. BOX 205/591, HEILBRON, 9650
E-MAIL: aktesb@corven.co.za
TEL: 058 852 2035
REF: 
DATE SUBMITTED: 2023/09/08 
PUBLICATION DATE: 2023/09/15

KENNISGEWING
Kennisgewing in die boedel van WYLE CONSTANCE 
KHOBOSO MOLOI, IDENTITEITSNOMMER: 
570420 0760 082 in lewe 'n pensionaris woonagtig te 
Stand 264, Petsana, Reitz, 9810.
Datum van afsterwe: 1 Desember 2018
Boedelnommer: 003105/2019
Kennis geskied hiermee aan Debiteure en Krediteure om 
bedrae aan die boedel verskuldig te betaal en eise teen 
die Boedel in te dien binne 30 (Dertig) dae vanaf     
publikasie hiervan by onderstaande adres:
MNRE BLIGNAUT & WESSELS
SAREL CILLIERSSTRAAT 29
POSBUS 6
REITZ, 9810

Raak volgende week deel van ons lekker  lees gemeenskap koerant en stuur jou 
nuus en mylpale deur na Heilbron Herald. Kontak gerus vir Hendie Lötter 

by 058 852 3033 of heraldnuus@heilbron.co.za

HUIS TE HUUR 
3 Slaapkamerhuis 

met dubbel-
geriewe 

beskikbaar vanaf 
einde September.

Skakel
084 257 6745

DIENSTE • DIENSTE

44 Els Street
Heilbron

Tel: 058 852 3033

Sport

Heilbron Heilbron 
duiwenuusduiwenuus
Verlede naweek se wedvlugte was 

vanaf Victoria-Wes 650km. Dit 
was baie warm en 'n sterk 

noordweste wind het oor die roete gewaai 
gevolglik het hul stadig gevlieg 42 kpu en 
kon hulle nie op die dag hul hokke bereik 
nie. Die eeste duif was 09:00 die volgende 
oggend terug. Maar soos hulle sê: "When 
the going gets tough, the tough gets 
going". Frik Viviers se duiwe het baie 
goed gedoen en albei wedvlugte gewen.

VICTORIA-WES OPE 1
1. F Viviers, 2. Zenith A, 3. D Cilliers,    
4. Zenith A, 5. Zenith A, 6. Zenith A,       
7. Zenith A, 8. F Viviers. 9. Zenith A,    
10. Zenith B.

VICTORIA-WES OPE 2
1. F Viviers, 2. Zenith B, 3. D Cilliers,    
4. Zenith A, 5. Zenith A, 6. Zenith A,      
7. Zenith A, 8. F Viviers, 9. F Viviers,   
10. D Cilliers.

Nuwe rolbal seisoen: Nuwe BestuurNuwe rolbal seisoen: Nuwe Bestuur
Die Rolbalklub se algemene 

jaarvergadering die afgelope 
Donderdagaand, was sonder enige 

verrassings. Die nuwe bestuur wat verkies is, 
is absoluut ’n voortsetting van die nuwe era 
waarheen die klub beweeg.

Voorsitter  Edward Muller, Visie-Voorsitter 
Bennie Steenkamp, Sekretaresse Hannalie 
Claassen, Tesouriere Tanya Steenkamp, 
addisionele lede, Sonja Muller, Elza Kriel en 
Gerrie Muller, terwyl Johnnie Fourie as 
gekoöpteerde lid deel van die bestuurspan sal 
wees.

Hierdie is relatief ’n jong bestuurspan.  Ja, 
miskien is daar so een of dalk twee wat 
minder jonk is, maar dit is almal mense wat 
jonk van gees is wat die klub met passie 
vorentoe sal neem.

Tydens Valsrivier Sub-Distrik se algemene 
jaarvergadering wat Saterdag by Kroonstad 
Rolbalklub gehou is, is Derrick de Gouveia  
verkies  as die nuwe president, nadat Hannes 
Horn na baie jare besluit het om uit te tree.

Die Heilbron Rolbalklub is duidelik in ’n 
nuwe wentelbaan met Edward Muller wat 
verkies is as Vise-president van Valsrivier 

terwyl Rudi en Tracy Jacobs as keurders 
verkies is.

Rudi en Tracy Jacobs is ook met verskeie 
toekennings beloon vir goeie spel en 
prestasies gedurende die afgelope jaar.

Die baan is reeds besig om die nuwe 
seisoen se groen baadjie aan te trek en dit 
laat elke rolbalspeler se hande jeuk.  
Gelukkig is die 18de net om die draai en die 
opening van die baan gaan met ‘n “bang” 
plaasvind.

Moenie Woensdae of Saterdae verveeld by 
die huis sit nie.  Kom kuier by die rolbalklub 
en rol ’n paar balle saam met die spelers.  
Dit is lekker  en dit is ’n sport vir ALMAL,  
oud en jonk.

Woensdagaande word die middag se 
lekkerte voortgesit met ’n bring en braai by 
die lapa.  Binne die klubhuis is daar ’n 
oulike iemand wat sal verseker dat jy nie 
dors word nie.

Daar is ook nie beurtkrag by die rolbalklub 

nie,  aangesien Bennie Steenkamp en Edward 
MullerRolbal hul eie Eskom daar het. 

Waar is dit lekker?  By die rolbalklub is dit 
LEKKER!

Op die foto agter vl; Bennie Steenkamp, Edward Muller en Elza Kriel.
Voor: Gerrie Muller, Sonja Muller, Hannalie Claassen en Tanya Steenkamp.


